19. Пазарно однесување на образовниот сектор
Во пазарни услови на работа институциите од образовниот сектор треба, врз база на утврдените образовни стандарди, да утврдат цена на своите образовни услуги. Во земјите каде конкуренцијата во оваа сфера е развиена, постои елитизам помеѓу образовните институции од сите степени на образование и во соглоасност со рангот е утврдена и цената на услугите кои се плаќаат за школување или студирање на истите институции. Ваквиот приод кон образованието и поттикнувањето на конкуренцијата помеѓу образовните институции придонесува за создавање ефикасен, современ и флексибилен образовен систем приспособен кон барањата на пазарот.
Со оглед на почетните иницијативи за пазарно однесување и во сферата на истражувачката, образовната и едукативната дејност кај нас, треба да се имаат предвид следниве работи: 
· Во оваа фаза е можно само еден дел да оди на целосна пазарна валоризација.

· Еден дел од воспитно-образовниот процес мора да оди комбинирано, при што еден дел ќе оди на пазарни услови, а другиот ќе остане во ингеренции на државата и со финансирање од страна на државата. Во овој дел како корисник на образовните услуги ќе се појават и претпријатијата кои за обезбедување кадри ќе се јават како корисници на образовните услуги кои ќе бидат спремни да ги платат според утврдената цена.

· Третиот дел ќе остане и понатаму во надлежност на државата и тој нема да биде подлежен на вистинска пазарна валоризација. Во овој дел ќе влезат институциите кои се занимаваат со продуцирање на кадри од струки кои имаат пошироко национално значење. 

20. Понуда и побарувачка на образовни услуги

Круцијално прашање за функционирање на новиот економски систем е механизмот на цените коишто се детерминирани од повеќе фактори, помеѓу кои најзначајни се понудата и побарувачката. Самата економија се сфаќа како интерактивно дејствување на елементите на понудата и побарувачката и нивното урамнотежување во цените. Така, основно правило е дека нивото на цените на пазарот се формира врз база на понудата на производи и услуги кои се ставаат на располагање од една страна, и побарувачката за тие производи и услуги од страна на потенцијалните купувачи кои се појавуваат на пазарот. 

При постоење на урамнотеженост на понудата и побарувачката на пазарот, нивото на цените е стабилно. Понудата и побарувачката се основни фактори според кои се формира цената на работната сила во една пазарна економија, но се јавуваат и определени специфичности кои се карактеристични само за овој пазар, а произлегуваат од работното законодавство на земјата. Во услови на пазарна економија егзистираат повеќе видови пазари, од кои еден е пазарот на работната сила. Оттука понудата на работната сила со сите нејзини специфичности, особено со нејзината квалификациона и образовна структура која се формира во едукативниот систем, станува неодминлив сегмент на тој пазар.
21. Побарувачка на образовни услуги

Во западните земји прифатен е фактот дека образованието е економско богатство што е цел на индивидуалната побарувачка и дека тоа има пресудна улога за вработување. Поради тоа, пред да се настапи на пазарот на трудот индивидуите инвестираат во своето образование и имаат потреба од образовни услуги т.е. ја формираат образовната побарувачка. Во такви услови се дава предност на ексклузивниот образовен систем кој придонесува за зголемување на акумулацијата на знаењата или да го зголеми нематеријализираниот индивидуален капитал.

